
GJYKATA KOMERCIALE E KOSOVES - Dhoma e Shkalles se Dyté, me gjyqtarin
Faton Bajrami, né ¢éshtjen pérmbarimore té kreditorit “Sharr Beteiligungs GmbH” ShPK me NUI
810304808 me seli né rrugén Lagja e Punétoréve p.nr. né Elez Han, i cili pérfagésohet né bazé té
prokurés nga avokati Dastid Pallaska me seli né rrugén Ali Pashé Tepelena, Ivy Residence nr. 12
né Prishtiné, kundér debitorit “Administrata Tatimore e Kosovés” me seli n€ rrugén Déshmorét e
Kombit p.nr. né Prishtiné, me bazé juridike pérmbarimore, duke vendosur lidhur me ankesén e
debitoréve, te ushtruar kundér aktvendimit té Gjykatés Komerciale —-Dhoma e Shkalles se Parg,
KPPP.nr.45/23 té datés 29.12.2023, me daté 05.06.2024, mori kété:

AKTVENDIM

APROVOHET e bazuar ankesa e debitorit “Administrata Tatimore ¢ Kosovés” ndérsa
aktvendimi i Gjykatés Komerciale -Dhoma e Shkalles se Paré, KPPP.nr.45/23 té datés 29.12.2023,
PRISHET dhe ¢éshtja i kthehet Gjykatés Komerciale, Dhomave té Shkallés sé Paré né rigjykim
dhe rivendosje.

Arsyetim

Gjykata Komerciale —-Dhoma e Shkalles se Paré, me aktvendimin e atakuar KPPP.nr.45/23
té datés 29.12.2023, e ka refuzuar si te pabazuar prapésimin e debitorit “Administrata Tatimore e
Kosovés” me seli né Prishting€, 1 ushtruar kundér urdhrit pérmbarimor P.nr.814/2022 t¢ datés
13.12.2022 té pérmbaruesit privat Ruzhdi Hoxha me seli né Prizren.

Kundér kétij aktvendimi né afatin ligjor ka ushtruar ankesé debitori (me pretendime sikur
né ankesé), me propozim gé Gjykata e Shkallés sé Dyté, té aprovoj ankesén si té bazuar dhe té
ndryshohet aktvendimi i Gjykatés Komerciale, Dhomat e Shkallés sé Paré, Departamenti pér
Céshtje Ekonomike, KPPP.nr.45/23 té datés 29.12.2023.

Pérgjigje ne ankesén e debitorit ka ushtruar kreditori, pérmes se cilés ka propozuar ge
gjykata e shkalles se dyté ta refuzoj ankesén e debitorit si té pabazuar, dhe té vértetoj aktvendimin
e Gjykatés Komerciale, Dhomat e Shkallés sé Paré, Departamenti pér Céshtje Ekonomike,
KPPP.nr.45/23 té datés 29.12.2023.

Gjyqtari individual i Gjykatés Komerciale i shqyrtoi shkresat e l1éndés, aktvendimin e
atakuar dhe pretendimet ankimore, né kuptim té nenit 3, paragrafi 2, té Ligjit nr.04/L-139 pér
Procedurén Pérmbarimore si dhe né kuptim té nenit 194 dhe 208 té LPK-sé, gjeti se:

- Ankesa e debitorit éshté e bazuar.

Nga shkresat e 1éndés rrjedh se kreditori “Sharr Beteiligungs GmbH” ShPK , ka paragitur
propozim pér pérmbarim zyrén e pérmbaruesit privat Ruzhdi Hoxha me seli né Prizren (kétu e
tutje Pérmbaruesi), me t€ cilin ka kérkuar qé nga debitori “Administrata Tatimore ¢ Kosovés” me
té dhéna tjera si né hyrjen e kétij aktvendimi (kétu e tutje Debitorét) té realizoj kérkesén shumén
prej 395,113.06€ me kamatévonesé vjetore prej 8% nga data 16.12.2014 deri n€ pagesén definitive
dhe shpenzimet e procedurés pérmbarimore. Propozimin pér pérmbarim ia kishte bazuar né
aktgjykimin A.nr. 2511/14 té datés 18.07.2019 té Gjykatés Themelore né Prishtiné, Departamenti
pér Céshtje Administrative, Divizioni Fiskal, té cilin né origjinal ia kishte bashkéngjitur
Propozimit (kétu e tutje Aktgjykimi). Kreditori sé bashku me Propozimin, i kishte dorézuar edhe
kopjen e aktgjykimit AA.nr.869/2019 té datés 31.01.2022 té Gjykatés sé Apelit té Kosovés;
aktgjykimin ARJ.nr.29/2022 té datés 20.10.2022 té Gjykaté Supreme té Kosovés, dhe kérkesén
pér pérmbarim vullnetar me numér 07-06-888 té datés 03.03.2022 té Kreditorit pér Debitorin
Pérmbaruesi mé 13.12.2022 e ka nxjerré urdhrin pérmbarimor P.nr.814/2022 me té cilin e ka lejuar
né térési pérmbarimin sipas Propozimit (kétu e tutje Urdhri). Debitori mé 27.012.2022 ka
parashtruar prapésim (kétu e tutje Prapésimi) duke kundérshtuar né térési Urdhrin dhe i ka kérkuar
gjykatés gé ta anuloj até. Ai kané deklaruar se m 05.05.2022 ka béré njé raport té kontrollit,
népérmjet té cilit i ka béré ndryshimet e duhur pérmes rekonstruktimit dhe rregullimit pérfundimtar
té shpenzimeve té interesit né pasqgyrat e té ardhurave pér TAK/2006-2008 né periudhén 03/2022
sipas pikés 111 té aktgjykimit. Sipas Debitorit, nga prerja e gjendjes né formé té kompensimit né
raporti debi-kredi rezulton se tatimpaguesi té keté detyrime tatimore ndaj tij. Prandaj, ai konsideron
se e ka ekzekutuar aktgjykimin Iéndor. Prapésimit ia ka bashkéngjitur disa njoftime pér rivlerésim,
raportin kontrollues té datés 05.05.2022 dhe disa dokumente tjera té tij né raport me Kreditorit
lidhur me procedurén pas marrjes sé formés sé preré té aktgjykimit Iéndor, si dhe nuk e ka kérkuar
shpérblimin e shpenzimeve procedurale lidhur me paragitjen e Prapésimit.

Kreditori ka paraqitur pérgjigje né prapésim, me té cilén e ka kundérshtuar né térési
Prapésimin dhe i ka kérkuar gjykatés gé ta refuzoj até. Ai ka deklaruar se Prapésimi éshté i
palejueshém, pasi nuk bazohet né nenin 71 té LPP-sé, si bazé ekskluzive pér paragitjen e
prapésimit, si¢ pércakton neni 69 para. 5 i LPP-sé. M& tutje ka sqaruar se sipas Prapésimit, Debitori
nuk mund t’i zbatoj aktgjykimet pérmes rivlerésimit té detyrimeve tatimore. Pérgjigjes né
prapésim nuk i ka bashkéngjitur asnjé prové, si dhe nuk e ka kérkuar shpérblimin e shpenzimeve



procedurale té shkaktuara né kété gjykaté lidhur me paraqgitjen e pérgjigjes né prapésim pérmes
avokatit.

Gjykata Komerciale-Dhoma e Shkalles se Paré, pas vlerésimit te prapésimit dhe pérgjigjes
ne prapésim ka nxjerré aktvendimin KPPP.nr.45/23 té datés 29.12.2023.me té cilin e ka refuzuar
si te pabazuar prapésimin e debitorit “Administrata Tatimore ¢ Kosovés” me seli né Prishting, i
ushtruar kundér urdhrit pérmbarimor P.nr.814/2022 té datés 13.12.2022 té& pérmbaruesit privat
Ruzhdi Hoxha me seli né Prizren.

Gjykata vlerésoj se Aktgjykimi éshté i formés sé preré dhe ka kaluar koha e pérmbushjes
vullnetare, pra éshté béré i ekzekutueshém, si dhe pérmban té dhéna pér palét, llojin dhe shumén
e detyrimin dhe kohén e pérmbushjes sé detyrimit, rrjedhimisht i plotéson té gjitha kushtet pér té
gené dokument pérmbarimor dhe pér té lejuar pérmbarimin né bazé té tij.

Gjykata Komerciale -Dhoma e shkalles se Dyté, géndrimin dhe pérfundimin juridik té
gjykatés sé shkallés sé paré nuk mund ta pérkrah si té rregullt dhe té ligjshém, pér arsye se
aktvendimi i atakuar éshté pérfshiré ne shkelje thelbésore té dispozitave té procedurés
kontestimore nga neni 182 paragrafi 2 pika (n) e LPK-sé, né vértetim té gabuar dhe jo té ploté té
gjendjes faktike nga neni 183 té LPK-sé.

Gjykata Komerciale — dhomat e shkallés sé dyté vleréson se gjykata e shkallés sé paré me
aktvendimin atakuar KPPP.nr.45/23 té datés 29.12.2023, me té cilin ka refuzuar prapésimin e
debitorit nuk ka vendosur né ményré té drejté pasi gé nuk ka arrit drejt gjetjes se njé konstatimi te
sakté nése debitori ka zbatuar aktgjykimin e plotéfugishém duke pas parasysh se debitori pretendon
se éshté i obliguar gé menjéheré pas pranimit té aktgjykimit té hap rikontroll dhe pérmes raportit
té kontrollés té béj ndryshimet e duhura pérmes rekonstruktimit dhe rregullimit pérfundimtar té
shpenzimeve té interesit né pasqyrat e té ardhurave pér TAK/2006-2008, né periudhén 03/22 sipas
kushteve detyruese té vendosura né aktgjykim.

Ashtu ge me gellim te harmonizimit te shkresave ne Iéndé, gjykata e shkallés sé paré duhet
té vlerésoj nése debitori ka zbatuar aktgjykimin A.nr. 2511/14 té datés 18.07.2019 té Gjykatés
Themelore né Prishtiné, Departamenti pér Céshtje Administrative, i vértetuar nga Gjykata e Apelit
té Kosovés AA.Nr.869/2019 té datés 31.01.2022, si dhe i ndryshuar me aktgjykimin
ARJ.Nr.29/2022 té datés 20.10.2022 té Gjykaté Supreme té Kosoveés, sa i pérket normés sé kamatés
8% , andaj, me qgellim te konstatimit real te detyrimeve te debitorit marré pér bazé edhe
pretendimet e paléve ne procedure, kjo gjykaté vleréson se gjykata e shkalles se paré duhet ta kété
parasysh nenin 73 paragrafi 1 té LPP-sé&, i cili thoté, se: “Gjykata mund té vendosé lidhur me
prapésimin jashté seancés gjyqésore. Pérjashtimisht Gjykata mund té caktojé seancé publike nése

vleréson se kjo éshté e domosdoshme pér té kuptuar plotésisht validitetin e prapésimit. Gjykata do
té njoftojé té gjitha palét pér dégjimin publik. Nése Gjykata vendos té mbajé seancé dégjimore
publike, seanca dégjimore do té mbahet brenda pesé (5) ditéve, kur kérkohet qé pérgjigjet ndaj
prapésimit té pranohet nga gjykata, arsye kéto nga te cilat rezulton se aktvendimi i ankimuar
duhet té anulohet dhe ¢éshtja té kthehet né procedim té serishém né gjykatén e shkallés sé paré.

Gjykata Komerciale — dhomat e shkallés sé dyté, vleréson se né kété rast nuk jané
pérmbushur kushtet ligjore pér té refuzuar prapésimin e debitorit prandaj, ankesén e debitorit e
pranoi si té themelté dhe ¢éshtjen vendosi t’ia kthejé gjykatés sé shkallés sé paré né rishqyrtim dhe
rivendosje.

Né ri proceduré, Gjykata e shkallés sé paré duhet té veproj né kuptim té vérejtjeve té
sipérpérmendura, té vértetoj né ményré té drejté dhe té ploté gjendjen faktike té vlerésojé nése
éshté zbatuar aktgjykimi i lartcekur, eventualisht té hapé edhe seancé pér ti vértetuar pretendimet
e paléve né kété céshtje pérmbarimore, e pas késaj té vazhdojé procedurén konform dispozitave
ligjore duke marré aktvendim té drejté dhe té ligjshém.

Nga sa u tha me larté u vendos si né dispozitiv té kétij aktvendimi né kuptim té nenit 77
dhe 17 té LPP-sé&, lidhur me nenin 208 dhe 209, pika d), té LPK-sg.

GJYKATA KOMERCIALE E KOSOVES
Dhoma e Shkalles se Dyté
K.DH.SH.II nr.501/24, me daté 05.06.2024

Gjyqtari
Faton Bajrami



